
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Ifakkar li fi żmien meta l-baġits nazzjonali tal-Istati Membri kollha soġġetti għal miżuri 
ta’ awsterità severi, il-proċedura baġitarja 2013 trid tifforma parti mill-isforz ġenerali 
għat-tnaqqis tal-infiq; hu tal-fehma li, għas-saħħa tal-eżemplarità u s-solidarjetà, l-UE trid 
turi l-istess impenn biex tnaqqas jew tikkontrolla żidiet fil-finanzjament tal-programmi; 
isostni li l-intestatura 4 fil-baġit tal-UE ma tistax tkun eżentata minn dan l-eżerċizzju 
politiku diffiċli;

2. Jappoġġja, f'dan ir-rigward, il-proposta tal-Kummissjoni li ċċekken il-programmi li 
mhumiex implimentati b'mod sodisfaċenti, iżda jirrifjuta l-proposta tiegħu li jżid b’mod 
artifiċjali, kif imqabbel mal-programmazzjoni finanzjarja, il-marġni taħt l-intestatura 4 
sabiex tkun faċilità l-konċiljazzjoni baġitarja li ġejja; hu tal-fehma li, għas-saħħa tad-
dixxiplina baġitarja u l-amministrazzjoni finanzjarja tajba, il-partijiet kollha involuti jridu 
jħabbtu wiċċhom ma’ x’inhuma l-bżonnijiet finanzjarji reali tal-azzjoni esterna tal-Unjoni;

3. Jieħu nota tal-proposta li jkunu ristretti ż-żidiet għall-approprjazzjonijiet taħt l-Istrument 
Ewropew ta' Viċinat, li tindirizza l-bżonnijiet ta’ pajjiżi li jħabbtu wiċċhom ma’ bidliet 
politiċi u ekonomiċi ewlenin; jilqa’ b’sodisfazzjon l-iffukar fuq is-Sħubija tal-Lvant iżda 
jqis li r-rappurtar tal-Kummissjoni dwar l-applikazzjoni tal-prinċipju ‘more for more’ 
(aktar għajnuna għal impenn akbar) bħala insuffiċjenti;

4. Jenfasizza li, grazzi għall-impenn qawwi tal-Parlament, il-kontribuzzjoni annwali tal-UE 
lill-Awtorità Palestinjana, lill-UNWRA u lill-proċess ta’ paċi tal-Lvant Nofsani matul l-
aħħar snin tammonta, għal tal-anqas, EUR 300 miljun, u jfakkar li l-awtorità baġitarja, 
matul il-fażi tal-konċiljazzjoni baġitarja, qablet ma’ allokazzjoni ta’ EUR 200 miljun 
għas-sena 2012, bil-kundizzjoni ta’ żieda supplimentari fundamentali ta’ EUR 100 miljun 
għas-sena finanzjarja 2011 li tiġi minn approprjazzjonijiet mhux użati;

5. Ifakkar li huwa importanti għall-UE li tippromwovi l-politiki tad-dimensjoni Artika u tat-
Tramunatana, u jtenni l-appoġġ tiegħu għall-mekkaniżmi eżistenti kollha li jservu biex 
isaħħu din il-kooperazzjoni; 

6. Jenfasizza li għandhom isiru sforzi ulterjuri biex tkun ipprovduta informazzjoni sensibbli 
u faċli għall-utenti dwar il-programmi u l-azzjonijiet tal-Unjoni;

7. Itenni t-tħassib dwar l-iskrutinju parlamentari u t-trasparenza tal-baġit tal-PESK; jemmen 
bis-sħiħ li għandu jsir rendikont ċar tal-partiti kollha finanzjati mill-baġit tal-PESK, 
inklużi l-operazzjonijiet tal-PSDK, ir-rappreżentanti speċjali tal-UE u politiki oħra 
rilevanti, bil-konvinzjoni li dan ma jippreġudikax il-flessibilità u r-reattività meħtieġa tal-
PESK; jistieden lill-Kummissjoni tipprovdi, mingħajr dewmien, il-loġika għall-użu tal-
allokazzjonijiet mill-baġit tal-PESK, aktar milli mill-baġit tas-Servizz għall-Azzjoni 
Esterna, biex ikunu ffinanzjati l-ispejjeż tar-Rappreżentanti Speċjali tal-UE;

8. Jilqa’ l-iffrankar sostanzjali tan-nefqa miksuba mis-Servizz għall-Azzjoni Esterna fl-2012, 

u t-tkomplija ta’ din ix-xejra fl-2013 kif previst fl-Estimi; hu tal-fehma, f'dan il-kuntest, li 
waqt li l-introduzzjoni gradwali tas-Servizz tista’ tiġġustifika żieda fin-nefqa 
proporzjonalment akbar minn dik prevista mill-Istituzzjonijiet l-oħra, varjazzjoni ta’ 
+5.7 %, relattiva għall-Baġit 2012 ma tikkorrispondix mal-iffrankar li għandu jiġi 
implimentat fil-livelli operattivi u amministrattivi fil-baġit kollu tal-UE.


